
	Tarifa 

	1
	07.01.2025
	Emisioni investigativ Plug në Syri Televizion, është duke hulumtuar rreth një çështje. Ndaj, Ju lutem, në kuadër të transparencës ndaj publikut dhe detyrimit të informimit të publikut, të na vini në dispozicion procesverbalin e mbledhjes së KED të datës 1.11.2024, pasi në faqen WEB të KED, ndodhet vetëm kopja e shkurtuar e tij dhe jo versioni i plotë i kësaj mbledhjeje.
	10.01.2025
	Ne pergjigje te kerkeses suaj, ju bejme me dije se ne linkun bashkelidhur, do te gjeni procesverbalin e mbledhjes se dates 1.11.2024 te Keshillit te Emerimeve ne Drejtesi. 

https://gjykata-media.s3.eu-central-1.amazonaws.com/Procesverbal_1_11_2024_total_c964399929.PDF

	Nuk ka

	16.01.2025
	Ky komunikim vjen në kuadër të një raporti që po përgatitet për Agjencinë e Bashkimit Europian për të Drejtat Themelore (FRA), i cili ka si qëllim përditësimin e të dhënave mbi urrejtjen dhe diskriminimin anti-mysliman në Shqipëri. Ju lutemi gjeni bashkëngjitur një letër mbështetëse nga FRA që konfirmon rëndësinë e këtij projekti.

Në këtë kontekst, ju lutemi të na vini në dispozicion informacionin e mëposhtëm:

1. Listë të çështjeve të depozituara në Gjykatën e Lartë gjatë periudhës 1 janar 2023 – 31 dhjetor 2024 që lidhen me urrejtjen ose diskriminimin anti-mysliman.

2. Të dhëna mbi ecurinë e këtyre çështjeve, përfshirë vendimet e marra dhe rezultatet përfundimtare.

3. Për vendimet që janë publike, ju lutemi të na ofroni lidhjet (link) përkatëse.

 

Informacioni juaj do të reflektohet në raportin përfundimtar të FRA, duke ndihmuar në përmirësimin e të kuptuarit dhe adresimin e kësaj problematike në nivel kombëtar dhe europian.

 

Ju falënderojmë për bashkëpunimin dhe për kontributin tuaj të çmuar. Nëse keni pyetje ose nevojë për sqarime të mëtejshme, ju lutemi mos hezitoni të na kontaktoni.

M. D.


	17.01.2025
	Ne pergjigje te kerkeses suaj derguar me emailin e dates 16 janar 2025, ju bejme me dije se, per periudhen e percaktuar nga ju ne kete email, nga verifikimi i kryer ne sistemin e menaxhimit te ceshtjeve gjyqesore te Gjykates se Larte, nuk rezulton asnje ceshtje e regjistruar e per pasoje e shqyrtuar persa i perket vepres penale te "Nxitjes se urrejtjes ose grindjeve" parashikuar nga Neni 265 i Kodit Penal.  

	Nuk ka

	28.01.2025
	Kërkesë për informacion nr. 202 prot., datë 15.01.2025.

Në vazhdimësi si të email-ve të shkëmbyer më parë, do ju lutesha të më vinit në dispozicion informacionin mbi numrin e çështjeve administrative të gjykuara nga Gjykata e Lartë nga janari i vitit 2019 deri në dhjetor të vitit 2024. Çështjet e gjykuara të jenë të identifikuara me numrin e çështjes përkatëse. Prof. Dr. S. A.
	28.01.2025
	Në vijim të komunikimit me ju si dhe në përgjigje të kërkesës tuaj protokolluar me tonën nr. 202, datë 15.01.2025, e cila mban numrin rendor 3 sipas regjistrit të kërkesave dhe përgjigjeve dhe datë 28.01.2025, informojmë se informacioni i kërkuar nga ju është i qasshëm nga faqja zyrtare ueb e Gjykatës së Lartë: www.gjykataelarte.gov.al, konkretisht në materialin titulluar: Prezantimi i Raportit Vjetor të Performancës së Gjykatës së Lartë, 2023, në link-un: https://www.gjykataelarte.gov.al/sq/lajme/publikime/prezantimi-i-raportit-vjetor-teperfomances-se-gjykates-se-larte-2023, për të gjitha vitet e kërkimit tuaj.

Referuar këtij raporti:

Për vitin 2019 janë gjykuar 219 çështje administrative;Për vitin 2020 janë gjykuar 595 çështje administrative;

Për vitin 2021 janë gjykuar 1182 çështje administrative;

Për vitin 2022 janë gjykuar 2311 çështje administrative;

Për vitin 2023 janë gjykuar 2978 çështje administrative dhe 

Për vitin 2024 janë gjykuar 2591 çështje administrative.

Informacion më të detajuar mbi çështjet e shqyrtuara në vitet përkatëse në Gjykatën e Lartë, ju do të mund të gjeni në prezantimin e Raportit Vjetor të Performancës së Gjykatës së Lartë, për çdo vit.
Sikurse kemi komunikuar, identifikimi me të dhënat përkatëse të çdo çështje do të mund ta gjeni të afishuar në rubrikën Çështje të ardhura dhe duke kryer kërkimin si vijon – do t’ju shfaqet një tabelë që kërkon plotësimin e disa të dhënave por për kërkimin tuaj, fillimisht ju duhet të plotësoni kalendarin e fillimit dhe fundit të kërkimit (p.sh. 07.01.2024 – 11.01.2024), dhe më tej në të njëjtën tabelë tek leximi: Kategoria e çështjes – duhet të përzgjidhni njërën prej tyre, në rastin tuaj – Administrative dhe Kërko.
Poshtë saj do t’ju shfaqen të gjitha çështjet administrative për periudhën e kërkimit me të dhënat përkatëse, si numri i çështjes, palët ndërgjyqëse, objektin, relatorin etj., si dhe vendimin gjyqësor bashkëlidhur për çështjet e përfunduara.

Kujdes, kërkimi nuk mund të bëhet për një periudhë më të gjatë se javore, por mund të bëhet edhe ditor. Në çdo rast rreshtat për faqe nuk mund të jenë më shumë se 100, që informacioni të dalë i plotë.

Ky informacion hyn në kategorinë e informacionit që bëhet publik pa kërkesë dhe gjithashtu pa pagesë në zbatim të pikës 1 të nenit 14 të ligjit nr. 119/2014 “Për të drejtën e informimit”, i ndryshuar.

Nëse ju nevojitet asistencë për përdorimin e faqes zyrtare ueb të Gjykatës së Lartë: www.gjykataelartë.gov.al, mund t’jua mundësojmë në çdo kohë brenda orarit zyrtar.
	Nuk ka

	05.02.2025
	Ju shkruaj në emër të Rrjetit të Fuqizimit të Gruas në Shqipëri (AWEN).
Marrim shkas nga shkrimet e publikuara në media për rastin e viktimës H. D., e dyshuar e vrarë, e masakruar nga shtetasi E. D. Për këtë çështje, nga mediat është njoftuar se Gjykata e Lartë ka bërë ndryshimin e masës së sigurimit personal para 2-3 ditësh, duke liruar autorin e veprës penale .
Pasi bëmë një kërkim online, ky informacion nuk gjëndet në faqen zyrtare të Gjykatës së Lartë dhe nuk është prezantuar saktë edhe nga mediat që e kanë publikuar lajmin .
Adresat ku është publikuar lajmi:
https://www.facebook.com/share/15mFdQND7f/
https://newsalbania.al/
Ju lutem, duke qënë se është një ngjarje shumë sensitive për publikun, kërkojmë nga ju të na informoni për më shumë, në lidhje me çështjen penale:
E. D.
Me viktime H. D.(e cila ka ndërruar jetë).
	05.02.2025
	Duke ju falënderuar për emailin tuaj dhe interesimin për informacion, ju bëjmë me dije sa vijon:

Nga verifikimet e kryera në sistemin informatik ICMIS të Gjykatës së Lartë, deri në datën 05.02.2025, rezulton se nuk është e regjistruar asnjë çështje penale në emër të shtetasit E. D., me objekt “Masë sigurimi”.

Për pasojë, Gjykata e Lartë nuk ka pasur në shqyrtim dhe nuk ka disponuar asnjë vendim lidhur me çështjen e sipërcituar. 

	20.02.2025
	Kërkesë për informacion nr. 800 prot., përshkrimi i informacionit që kërkoj:
1) Vërtetim nëse jam njoftuar nga Gjykata e Lartë lidhur me vendimin e kësaj gjykate (nr. ....-...-4497 dhe regj. themeltar ......-.....-....-2024), sipas rregullave të parashikuara (në nenin 485/b, nenit 316 të K. P.C.) dhe sipas kreut Iv të titullit VI të pjesës së parë të K.P.C. (nenit 128-144/a të K.P.C.). Ky vërtetim duhet të shoqërohet me shkresat zyrtare përkatëse të sekretarisë së Gjykatës së Lartë, që e vërtetojnë një gjë të tillë.

2) A thuhet në K.P.C. (neni 485/a, neni 316, neni 128-144/a) se njoftimi vendimit të Gjykatës së Lartë për palët ndërgjyqëse bëhet nga Qendra e Botimeve Zyrtare (faqja zyrtare e GJL), apo në nenin 485/a thuhet se: “Sekretaria gjyqësore njofton vendimet e GJL sipas nenit 316 të K.P.C.” ndërsa në nenin 316 të këtij kodi thuhet: “Vendimet përfundimtare, jo përfundimtare dhe të ndërmjetme të gjykatës.....u njoftohen palëve brenda 3 ditëve nga marrja e vendimit ose në rast se vendimi i arsyetuar shpallet më vonë, brenda 3 ditëve pas shpalljes së vendimit të arsyetuar. Njoftimi bëhet sipas rregullave të parashikuara në kreun IV të titullit VI të pjesës I?
3) Të më jepet vërtetim për marrjen e vendimit nr. .....-....-4497 të GJL me datën 30/01/2025, pasi ky vendim më është dhënë personalisht në dorë nga nëpunësja e protokollit dhe ajo e sekretarisë me datë 30/01/2025.
Formati në të cilin preferohet informacioni: Të më jepet kopje e vërtetimit: “Që vendimin e GJL nr. ....-......-4497 e kam marrë me datën 30/01/2025 dhe se deri në këtë datë unë nuk jam njoftuar nga sekretaria e GJL lidhur me këtë vendim, sipas K.P.C. (neni 485/a, neni 316, neni 128-144/a).

Të dhënat që ndihmojnë në identifikimin e informacionit të mësipërm: Vendimi nr.....-....-4497 më është dhënë në prani të nëpunëses së arkiv protokollit dhe nëpunëses së sekretarisë personalisht me dorën e tyre dhe më kanë udhëzuar që të bëj kërkesë me shkrim të cilën e bëra.

Deri më datë 30/01/2025, kur unë shkova për të marrë informacionin lidhur me rekursin tim, nuk jam njoftuar nga sekretaria e GJL lidhur me vendimin nr. .....-....-4497.

Më datë 05/01/2025, postieri më solli shkresën e GJL nr. 580/1 datë 03.02.2025 ku mes tjerash thuhet: “.....se vendimi i Kolegjit Administrativ të GJL është publikuar në faqen zyrtare të GJL me datën 22/11/2024, datë në të cilën mund ta dispononit këtë vendim”. Lind pyetja: vallë nga ta marr vesh unë se kur botohet në fletoren zyrtare vendimi i GJL nr. ....-...-4497? Derisa K.P.C. nuk e përcakton një gjë të tillë pse duhet ta bëj këtë veprim? Fletoret zyrtare nuk dalin në shitje, atëherë ku do e gjej atë? Pse sekretaria e GJL nuk zbaton K.P.C.? Mos vallë duke gënjyer mendojnë se mund ti shpëtojnë përgjegjësisë?

Në rast se nuk zbatohet neni 15 i ligjit nr. 119/2014 që: “Informacioni i kërkuar në këtë kërkesë të më jepet “Brenda 10 ditësh pune nga dita e dorëzimit”, do bëj ankim tek Komisioneri për të Drejtën e Informimit që në bazë nenit 18 pika 2 germa “a” të ligjit nr. 119/2014 të gjobiteni  150 000-30000 lek të reja. Përveç kësaj do bëj ankim tek Kryetari i GJL. Në rast se përsëri nuk më jepet informacioni i kërkuar do bëj kallëzim penal në prokurori H. Th.


	20.02.2025
	Në përgjigje të kërkesës suaj, ju informojmë se Gjykata e Lartë nuk mban evidenca lidhur me datën e tërheqjes së vendimit nga Drejtoria e Administrimit Gjyqësor. Tërheqja e vendimeve nga palët e interesuara, kryhet nga strukturat përkatëse dhe nuk regjistrohet si informacion i veçantë nga Gjykata e Lartë.

Sa i përket vendimit nr. 00-2024-....., datë 22.10.2024, i Kolegjit Administrativ, ju bëjmë me dije se ai është publikuar në faqen zyrtare të Gjykatës së Lartë më datë 20.11.2024. Publikimi i vendimeve gjyqësore në faqen zyrtare siguron transparencë dhe akses për palët e interesuara, në përputhje me legjislacionin në fuqi. Për më tepër ky është një informacion zyrtar dhe duhet të konsiderohet si i tillë nga të gjitha palët e interesuara. 

Gjithashtu, ju informojmë se në lidhje me këtë çështje, ju keni marrë tashmë përgjigje edhe me shkresën nr. 580/1 prot., datë 03.02.2025 ku është dhënë informacion mbi sa më sipër.

	26.02.2025
	Në kuadër të zhvillimit të një punimi, jam e interesuar të njihem me praktikën gjyqësore lidhur me interpretimin që Kolegji Penal i Gjykatës ka bërë lidhur me afatet e kohëzgjatjes së paraburgimit, sipas shkronjës “b”, të pikës 1, të nenit 263 të Kodit të Procedurës Penale, pra për rastet kur personi nën hetim akuzohet në të njëjtin procedim për dy ose më shumë vepra penale, kur secila prej tyre ka një dënim në maksimum jo më shumë se 10 vjet burgim.
Lutem që praktika përkatëse gjyqësore në lidhje me çështjen objekt kërkese për informacion, t’i referohet rasteve kur:
1.  Ndjekja penale dhe përfaqësimi i akuzës në gjyq kryhet nga Prokuroria e Përgjithshme dhe personi nën hetim akuzohet për kryerjen e dy ose më shumë veprave penale, ku secila dënohet në maksimum jo më shumë se 10 vjet burgim;
2.   Ndjekja penale dhe përfaqësimi i akuzës në gjyq bëhet nga Prokuroria e Posaçme kundër Korrupsionit dhe Krimit të Organizuar dhe personi nën hetim akuzohet për kryerjen e dy ose më shumë veprave penale, ku secila dënohet në maksimum jo më shumë se 10 vjet burgim dhe një prej veprave është dhe ajo sipas nenit 334 të Kodit Penal.
Gjithashtu, lutem njohjen me praktikën gjyqësore lidhur me nenin 334 të Kodit Penal, duke u fokusuar në faktin nëse dënimi i parashikuar për këtë vepër mbahet në konsideratë vetëm në fazën e caktimit të dënimit nga gjykata apo edhe në përllogaritjen e afateve të kohëzgjatjes së paraburgimit.
Përsa më sipër, në përputhje me nenin 3, të ligjit nr. 119/2014 “Për të drejtën e informimit”, i ndryshuar, lutem vënien në dispozicion të të paktën 5 vendimeve të gjykatës për secilën situatë të specifikuar më lart (nëse është e mundur), përfshirë vendimet për njësimin/ndryshimin e praktikës gjyqësore, si dhe vendime unifikuese, nëse ka një vendimmarrje të tillë që lidhen me interpretimin e dispozitës së lartpërmendur, duke siguruar anonimizimin e tyre dhe mos cenimin e të dhënave personale, sipas legjislacionit në fuqi.  
Lutem përcjelljen e informacionit në rrugë elektronike, në të njëjtën adresë emaili që dërgohet dhe kërkesa.
Faleminderit paraprakisht për bashkëpunimin tuaj. E. B.

	28.02.2025
	Në përgjigje të kërkesës tuaj paraqitur në formë elektronike me e-mail në datë 26.02.2025, e cila mban numrin rendor 6 sipas regjistrit të kërkesave dhe përgjigjeve, informojmë se ligji nr. 119/2014 “Për të drejtën e informimit”, i ndryshuar, rregullon të drejtën e njohjes me informacionin që prodhohet ose mbahet nga autoritet publike dhe ka për qëllim nxitjen e integritetit, të transparencës e të përgjegjshmërisë së autoriteteve publike, neni 1 i tij.

Bazuar në nenin 141 të Kushtetutës së Republikës së Shqipërisë, Gjykata e Lartë shqyrton çështje lidhur me kuptimin dhe zbatimin e ligjit për të siguruar njësimin ose zhvillimin e praktikës gjyqësore, sipas ligjit dhe për ndryshimin e praktikës gjyqësore, Gjykata e Lartë tërheq për shqyrtim në Kolegjet e Bashkuara çështje të caktuara gjyqësore të vendosura nga kolegjet, sipas ligjit.

Më tej neni 142, përcakton se Gjykata e Lartë duhet t’i botojë vendimet e saj, si dhe mendimet e pakicës.

Pikërisht, në zbatim të këtij detyrimi ligjor, kushtetues, vendimet e Gjykatës së Lartë, bëjnë pjesë në kategorinë e informacionit që bëhet publik pa kërkesë dhe gjithashtu pa pagesë në zbatim të pikës 1 të nenit 14 të ligjit nr. 119/2014 “Për të drejtën e informimit”, i ndryshuar.

Për sa parashtruar,  dëshirojmë t’ju informojmë se vendimet gjyqësore janë të qasshme të plota nga faqja zyrtare ueb e Gjykatës së Lartë: www.gjykataelarte.gov.al, por forma e kërkimit të tyre aktualisht nuk mund të kryhet nëpërmjet objektit të kërkimit por vetëm nëpërmjet numrit të çështjes, numrit të vendimit dhe/ose palëve ndërgjyqëse. Jemi duke punuar që motori i kërkimit të kryhet edhe nëpërmjet bazës ligjore, apo fjalëve kyçe, realizim i cili do të bëhet shumë shpejt.

Aktualisht, ju mund të kryeni kërkime në faqen zyrtare ueb të Gjykatës së Lartë: www.gjykataelarte.gov.al, për çështje të natyrës civile, penale dhe administrative duke kërkuar si vijon: Në rubrikën: Çështje të ardhura – do t’ju shfaqet një tabelë që kërkon plotësimin e disa të dhënave por për kërkimin tuaj, ju fillimisht në leximin:  Kategoria e çështjes – duhet të përzgjidhni njërën prej tyre, në rastin tuaj – Penale dhe poshtë saj në leximin: Baza ligjore – plotësojeni atë duke vendosur një nga nenet për veprat që keni interes kërkimi (p.sh. 263) dhe më pas duhet të klikoni mbi leximin Kërko. 

Poshtë saj do t’ju shfaqen të gjitha çështjet penale me të dhënat përkatëse, si numri i çështjes, palët ndërgjyqëse, objekti, relatori etj., si dhe vendimi gjyqësor bashkëlidhur për çështjet e përfunduara.

Informojmë gjithashtu se, po në faqen zyrtare ueb të Gjykatës së Lartë: www.gjykataelarte.gov.al – në rubrikën: Vendimet (link: https://www.gjykataelarte.gov.al/sq/vendimet-e-gjykates), do të mund të gjeni vendimet unifikuese të Kolegjeve të Bashkuara të Gjykatës së Lartë (link: https://www.gjykataelarte.gov.al/sq/vendime-unifikuese-ne-vite) si dhe vendimet njësuese të Kolegjeve të Gjykatës së Lartë, (link: https://www.gjykataelarte.gov.al/sq/vendime-per-njesiminndryshimin-e-praktikes-gjyqesore).
Në drejtim të analizës sistematike të jurisprudencës së Gjykatës së Lartë përmes përzgjedhjes së kujdesshme të vendimeve gjyqësore mund të konsultoheni edhe me buletinet periodike të publikuara në faqen zyrtare ueb të Gjykatës së Lartë: www.gjykataelartë.gov.al (link: https://www.gjykataelarte.gov.al/sq/lajme/buletini)

Ju orientojmë të ndiqni videot informuese të cilat shpjegojnë se si mund të përdorni faqen zyrtare të Gjykatës së Lartë (link: https://www.gjykataelarte.gov.al/sq/lajme/publiku/video-informuese-mbi-perdorimin-e-faqes-zyrtare-te-gjykates-se-larte)

	03.03.2025
	Me kete kerkese do te doja te informohem per planifikimin e gjykimit te ceshtjes gjyqesore nr.11243-……2015 ardhur nga gjykata Gjirokaster,ceshtje civile.Une jam pale paditese.

Kerkesa ime eshte e bazuar ne ligjin PER TE DEJTEN E INFORMIMIT dhe kam interes te ligjshem per sa me siper.

Pune te mbare ! V. C.


	10.03.2025
	Në përgjigje të kërkesës tuaj paraqitur në formë elektronike me e-mail në datë 03.03.2025, ju informojmë se nga verifikimi i kryer në Sistemin Informatik të Menaxhimit të Çështjeve Gjyqësore (ICMIS), rezulton se pranë Gjykatës së Lartë është regjistruar çështja civile nr. 11243-.....-2015 regjistri themeltar, datë 30.03.2015 regjistrimi, me palë Paditës: V. C., i Paditur: K. C., Zyra Qendrore e Regjistrimit të Pasurive të Paluajtshme Gjirokastër, dhe Person i tretë: D. P., me objekt: "Goditje e prokurës së përgjithshme datë 06.01.2004 për falsitet. Konstatimin e pavlefshmërisë absolute të deklaratës noteriale.”, për të cilën Kolegji Civil i Gjykatës së Lartë, në datë 20.11.2024, ka njoftuar: “Shqyrtimi i çështjes në dhomë këshillimi shtyhet për një datë tjetër.” 

Këtë informacion do të mund ta gjeni të publikuar në faqen tonë zyrtare në adresën: www.gjykataelarte.gov.al, në rubrikën: Marrëdhënie me Publikun  – Njoftime për publikun – Informacion i çështjeve civile, datë 20.11.2024, si vijon:
PËRFUNDIMI I ÇËSHTJEVE CIVILE
PËR SHQYRTIM NË DHOMË KËSHILLIMI
KOLEGJI CIVIL
TRUPI GJYKUES
ARTUR KALAJA
ENTON DHIMITRI
ERVIN PUPE
DATË 20 NENTOR 2024
NR
RRETHI
NR.AKTI
PALËT NDËRGJYQËSE
OBJEKTI
RELATORI
VENDIMI
3.
GJIROKASTER

11243-......-2015

V. C. Kundër. D. P. K. C., ASHK GJIROKASTER (ISH-ZYRA QENDRORE E REGJISTRIMIT TE PASURIVE TE PALUJTSHME GJIROKASTER)

Goditje e prokures se pergjithshme date 06.01.2004 per falsitet.

Kosntatimin e pavlefshmerise absolute te deklarates noteriale.

E.DHIMITRI

Shqyrtimi i ceshtjes në dhomë këshillimi shtyhet per një datë tjetër.

Nga verifikimi i kryer nga sekretaria gjyqësore rezulton se nuk ka ende një datë të planifikuar për shqyrtimin e çështjes si më sipër cituar por informojmë se, një nga anëtarët e trupit gjykues z. Ervin Pupe, ka paraqitur kërkesë për heqje dorë nga shqyrtimi i çështjes.

Dëshirojmë t’ju njoftojmë gjithashtu se, adresën tuaj elektronike e përcollëm pranë sekretarisë gjyqësore dhe ju do të njoftoheni me e-mail mbi planifikimin e datës së radhës për shqyrtimin e çështjes.
	Nuk ka

	11.03.2025
	Redaksia e lajmeve on-line, “Boldnews.al”, pjesë e "Media Solution", subjekt me NIPT……, në mbështetje të ligjit nr. 119/2014 “Për të drejtën e informimit” dhe, duke pasur angazhim publik mbi verifikimin e integritetit të zyrtarëve të lartë, kërkon nga Kryetari i Gjykatës së Lartë, z. S. S., informacion për sa vijon:
 
1. A keni aplikuar ndonjëherë për t’u pajisur me pasaportë ose dokumenta të tjera greke, nëpërmjet martesës (ose forma të tjera)?
- Nëse po, kur keni aplikuar dhe cila ka qenë përgjigja që keni marrë nga autoritetet greke.
 
Duke vlerësuar rolin Tuaj në forcimin e transparencës së institucioneve dhe zyrtarëve publikë, shpresojmë në një përgjigje sa më të shpejtë dhe të plotë nga ana Juaj. Redaksia e “Boldnews.al”, Administrator
J. O.

	20.03.2025
	Në përgjigje të kërkesës suaj, dërguar me emailin e datës 11 mars 2025, ju bëj me dije sa më poshtë vijon:

Kërkesa juaj na është drejtuar, bazuar në ligjin nr. 119, datë 18.9.2014 “Për të drejtën e informimit”, i cili garanton të drejtën e njohjes me informacionin, që prodhohet ose mbahet nga autoritetet publike, nëpërmjet marrjes së çdo të dhëne të regjistruar në çfarëdo lloj forme dhe formati, gjatë ushtrimit të funksionit publik, pavarësisht nëse është përpiluar ose jo nga autoriteti publik.

Bazuar në detyrimin ligjor për t’ju kthyer përgjigje lidhur me sa kërkohet, ju informoj se Gjykata e Lartë nuk e disponon informacionin e kërkuar dhe as dokumente që referohen prej jush në këtë kërkesë.

E drejta për jetën private dhe të dhënat personale të gjyqtarit të Gjykatës së Lartë, u janë nënshtruar kufizimeve ligjore, qoftë në aspektin e deklarimit të tyre në kuadër të ligjit nr. 138, datë 17.12.2015 “Për garantimin e integritetit të personave që zgjidhen, emërohen ose ushtrojnë funksione publike”, qoftë në kuadër të kontrollit të pasurisë, duke u shoqëruar me deklarimin e këtyre të dhënave në formularë dhe dokumente të tjerë zyrtarë, të cilët janë të aksesueshëm për publikun, pranë institucioneve përkatëse.
	Nuk ka

	01.04.2025
	Me anë të kësaj kërkese nr. 1755 prot., ju lutem të me pajisni me vendimin që është lëshuar nga Gjykata e Lartë e Shqipërisë më datë 03.05.20211 Tiranë, nr....-01861-.....-.... regj. themeltar, nr. ......-536 i vendimit.
Ky vendim më nevojitet për plotësimin e dokumentacionit me certifikatë pronësie, drejtuar tek Agjencia Shtetërore e Kadastrës në Vlorë.

Bashkëngjitur kësaj kërkese, po ju dorëzoj dokumentacioni mbështetës sipas kërkesave ligjore. 

Duke ju falënderuar për bashkëpunimin, pres përgjigjen tuaj sa më parë të jetë e mundur Zh. F.
	02.04.2025
	Në vijim të komunikimit me ju, si dhe në përgjigje të kërkesës tuaj paraqitur në formë elektronike me e-mail në datë 31.03.2025 informojmë se për tërheqjen e vendimit nr. ......-536, datë 03.05.2011, që i përket çështjes administrative nr. ....-01861-.....-.... regjistri themeltar, datë .....2010, në formën e kërkuar nga ligji, mund të paraqiteni pranë Drejtorisë së Administrimit Gjyqësor të kësaj Gjykate çdo ditë nga e hëna në të premte brenda orarit 10:00 – 14:00, duke kryer dhe pagesën për tarifën përkatëse të këtij shërbimi.

	Nuk ka

	02.04.2025
	Kërkesë për kopje të vendimit nr. 219/2008 të Kolegjit Civil të Gjykatës së Lartë.

Vendimi i lartpërmendur është i listuar në faqen zyrtare, www.gjykataelarte.gov.al, mirëpo nuk është i shkarkueshëm nga kjo faqe. R. P.
	04.04.2025
	Në përgjigje të kërkesës tuaj paraqitur në formë elektronike me e-mail në datë 02.04.2025, protokolluar me nr. 1782, informojmë se në faqen zyrtare ueb të Gjykatës së Lartë: www.gjykataelarte.gov.al – në rubrikën: Vendimet (link: https://www.gjykataelarte.gov.al/sq/vendimet-e-gjykates), do të mund të gjeni vendimet unifikuese të Kolegjeve të Bashkuara të Gjykatës së Lartë (link: https://www.gjykataelarte.gov.al/sq/vendime-unifikuese-ne-vite), vendimet njësuese të Kolegjeve të Gjykatës së Lartë, (link: https://www.gjykataelarte.gov.al/sq/vendime-per-njesiminndryshimin-e-praktikes-gjyqesore), si dhe vendime ndër vite në leximin: Vendime Përfundimtare (link: https://www.gjykataelarte.gov.al/sq/vendime-perfundimtare)

Me të dhënat e paraqitura nga ju bashkëlidhur do të mund të gjeni vendimin nr. ......-219, datë 15.02.2008 (i cili ndodhet në formë elektronike në faqe) por nëse kemi të bëjmë me një kërkim tjetër mund të paraqiteni edhe fizikisht pranë Drejtorisë së Administrimit Gjyqësor të Gjykatës së Lartë brenda orarit 10:00 – 14:00, për ta tërhequr në formën e kërkuar nga ligji.


	Nuk ka

	09.04.2025
	Qendra “Res Publica”, është person juridik i regjistruar në gjykatë me Vendimin nr. 604 dt. 13.04.2010, përfaqësuar nga Z. D. M.
 
Qendra Res Publica është e angazhuar ti shërbejë publikut për të bërë transparencën e institucioneve e cila ndikon drejtëpërsëdrejti në mirëqeverisjen e vendit. Në shërbimin online www.publeaks.al ka mbërritur kërkesa e një  qytetari për tu informuar në lidhje me:
· Kopje të prezantimit në powerpoint që ka bërë përfaqësuesi i Gjykatës së Lartë Z. S. N. në aktivitetin e organizuar nga Këshilli i Evropës, datë 17-18 Tetor 2024, në Budva, Mali i Zi, aktivitet i cili është pasqyruar në faqen e Gjykatës së Lartë
https://www.facebook.com/story.php?story_fbid=553084167313398&id=100078354587899
Bashkangjitur këtij emaili gjeni kërkesën e Qendrës "Res Publica".
Duke mbetur në pritje të një përgjigjeje të shpejtë dhe pozitive nga ana Juaj, Ju falenderoj për mirëkuptimin. Av. D. M.

	11.04.2025
	Duke ju falenderuar për interesimin dhe kërkesën e paraqitur nga ana juaj, dëshirojmë të sqarojmë se, në përputhje me kuadrin ligjor në fuqi, konkretisht ligjin nr. 119/2014 “Për të drejtën e informimit”, i ndryshuar, organet publike janë të detyruara të vënë në dispozicion informacion që klasifikohet si informacion publik vetëm nëse ai administrohet nga vetë institucioni në cilësinë e tij zyrtare. Në këtë rast konkret, materiali i prezantimit të anëtarit të Gjykatës së Lartë nuk është prodhuar apo miratuar si dokument zyrtar i Gjykatës së Lartë, pasi konferenca ku gjyqtari merrte pjesë është organizuar nga një subjekt i jashtëm dhe jashtë funksioneve institucionale të kësaj Gjykate.

Për më tepër, materiali në fjalë përbën një punim individual të gjyqtarit, i cili gëzon mbrojtje ligjore sipas ligjit nr. 35/2016 “Për të drejtat e autorit dhe të drejtat e lidhura me to”, si edhe parashikimeve të nenit 17 të ligjit 119/2014. Gjithashtu, përmbajtja e tij mund të përfshijë të dhëna personale, të cilat mbrohen nga ligji nr. 124/2024 “Për mbrojtjen e të dhënave personale”.

Megjithatë, duke marrë parasysh parimet e përgjithshme të transparencës dhe përgjegjshmërisë publike, si dhe me bindjen se materiali nuk përmban asgjë që cenon interesin publik apo të drejtën për informim të shoqërisë, po ju vëmë në dispozicion dokumentin në formatin PDF. 

Kjo bëhet në mënyrë vullnetare nga institucioni ynë, duke theksuar se çdo përdorim, publikim apo shpërndarje e mëtejshme e tij duhet të respektojë dispozitat ligjore të sipërcituara.


	Nuk ka

	21.04.2025
	Duke ju uruar punë të mbarë, bazuar në ligjin nr. 119/2014 “Për të drejtën e informimit”, lutem të më informoni për sa më poshtë vijon.
KED është duke kryer procedurat e verifikimit/rankimit të kandidatëve për Gjyqtar Kushtetues për dy vakanca me dy organe të ndryshme emërtese: Kuvendi i Shqipërisë dhe Gjykata e Lartë.
1.     Në ç’fazë janë procedurat për të dy këto vakanca?
2.     Cilët janë kandidatët që janë ende në garë për secilën vakancë dhe cilët janë ndaluar/tërhequr?
3.     A mund të rendisni arsyet e ndalimit të kandidimit për emrat e përvecëm?
Sipas të drejtës që më jep ligji, këtë informacion dëshiroj ta marr vetëm në rrugë ELEKTRONIKE, në adresën …… @gmail.com, siç edhe më sipër përcaktohet.
Ju faleminderit për bashkëpunimin. E. K.

	23.04.2025
	Duke ju falenderuar për interesimin tuaj dhe në përgjigje të kërkesës për informacion, të bërë në bazë të Ligjit nr. 119/2014 “Për të drejtën e informimit”, ju informojmë si më poshtë:

Faza e procedurave për dy vakancat
Këshilli i Emërimeve në Drejtësi (KED) ka përfunduar shqyrtimin paraprak të dokumentacionit për disa nga kandidatët që kanë aplikuar për vakancat në Gjykatën Kushtetuese, përkatësisht për emërim nga Kuvendi i Shqipërisë dhe nga Gjykata e Lartë. Aktualisht, KED është në fazën e verifikimit  të kushteve ligjore të kandidatëve të tjerë të cilët kanë aplikuar për këto dy vende.

Ky Këshill është i angazhuar dhe po punon intensivisht për përfundimin sa më të shpejtë të këtij procesi. Megjithatë, ecuria dhe përfundimi i verifikimeve varen edhe nga marrja në kohë e përgjigjeve nga institucionet shtetërore që kanë detyrimin ligjor për të dhënë informacionin e nevojshëm për verifikimet. Bashkëpunimi dhe reagimi i shpejtë i këtyre institucioneve është thelbësor për mbarëvajtjen e procesit.

Kandidatët në garë për Gjykatën e Lartë:
G. T.
L. H.
N. Ll.
A. F.
A. T.
R. I.
F. B.
A. V.
D. B.
Për Kuvendin: 
N. S.
Gjithashtu po ju nis linqet përkatëse për t'u njohur me aktivitetin e deritanishëm të KED si edhe vendimarrjet në lidhje me ndalimet/tërheqjet nga kandidimi: https://www.gjykataelarte.gov.al/sq/lajme/aktivitete
1. https://www.gjykataelarte.gov.al/sq/lajme/aktivitete/mbledhja-e-radhes-e-k.e.d.-date-17.04.2025
2. https://www.gjykataelarte.gov.al/sq/lajme/aktivitete/mbledhja-e-radhes-e-k.e.d.-date-27.03.2025
3. https://www.gjykataelarte.gov.al/sq/lajme/aktivitete/mbledhja-e-radhes-e-k.e.d.-date-03.02.2025
4. https://www.gjykataelarte.gov.al/sq/lajme/aktivitete/njoftim-publik-per-mbledhjen-e-radhes-se-k.e.d-ne-daten-20.01.2025
Arsyet e ndalimit/përfundimit të procedurave të kandidimit për kandidatët përkatës janë të përmbledhura në vendimet përkatëse të KED, të cilat do të publikohen në mënyrë të plotë në faqen zyrtare të Këshillit të Emërimeve në Drejtësi sapo të jenë gati. https://www.gjykataelarte.gov.al/sq/keshilli-i-emerimeve-ne-drejtesi/vendime-ked
Ju informoj se çdo veprimtari e KED zhvillohet në mënyrë publike dhe mund të ndiqet përmes rubrikës “Njoftime për median dhe publikun” në faqen zyrtare të KED, ku pasqyrohen procesverbalet, njoftimet, vendimet dhe zhvillimet e çdo mbledhjeje. https://www.gjykataelarte.gov.al/sq/lajme/aktivitete
Ky informacion ju dërgohet në rrugë elektronike, në adresën tuaj të emailit: ….@gmail.com, siç është kërkuar.

Për çdo pyetje shtesë apo sqarim, mbetem në dispozicionin tuaj.
	Nuk ka

	06.05.2025
	E. V. dhe Citizens.al, ju lutet institucionit tuaj për vënie në dispozicion të dokumenteve/informacioneve zyrtare
sipas pyetjeve në kërkesën bashkangjitur.

1. Përse nuk është publikuar ende arsyetimi i vendimit të Gjykatës së Lartë, më shumë se një vit pas shpalljes së tij?

2. Cila është arsyeja konkrete e kalimit të çështjes në Gjykatën e Apelit, dhe a do të publikohen këto arsyetime?

3. A është ndërmarrë ndonjë masë disiplinore ndaj gjyqtarëve, apo zyrtarëve përgjegjës për këtë vonesë të pajustifikuar?

4. A do të japë Gjykata një afat të saktë për publikimin e këtij arsyetimi?

5. A është Gjykata e Lartë e vetëdijshme për ndikimin që kjo vonesë ka në ruajtjen e mjedisit dhe Zonës së Mbrojtur?
	06.05.2025
	Në përgjigje të kërkesës suaj ju bëj me dije se, vendimi nuk është zbardhur ende dhe, marrë në konsideratë ngarkesën e gjyqtares relatore, aktualisht jemi në pritje të përfundimit të arsyetimit të tij. 
Sapo të përfundojë, Gjykata e Lartë do ta publikojë vendimin në përputhje me procedurat e parashikuara.

Në momentin e publikimit, Ju do të njiheni me arsyetimin ligjor për prishjen e vendimit nr. 484 (86-2023-691), datë 22.06.2023, të Gjykatës Administrative të Apelit, dhe për dërgimin e çështjes për rishqyrtim në të njëjtën gjykatë, me të njëjtën trup gjykuese.

Gjykata e Lartë është e vetëdijshme për rëndësinë e çëshjes dhe sikundër për çdo rast tjetër, garanton trajtimin e saj në përputhje me përgjegjësinë institucionale.
	Nuk ka

	08.05.2025
	Për nevojat e zbatimit të projektit “Rritja e transparencës dhe llogaridhënies mbi buxhetin e sistemit të drejtësisë” mbështetur nga BE dhe zbatuar nga Qendra për Transparencë dhe Informim të Lirë (qTIL), 2023 - 2026.

Ju lutem na vini në dispozicion disa materiale, dokumenta si më poshtë: 

- Raporti vjetor i zbatimit dhe monitorimit të buxhetit për vitin 2024.

S. N. – Qendra për Transparencë dhe Informim të Lirë
	12.05.2025
	Bashkelidhur po ju dergojme materialet e kerkuara nga ana jua, te cilat gjenden te publikuara edhe ne Programin e Transparences/Open Data. 
· https://gjykata-media.s3.eu-central-1.amazonaws.com/Buxheti_2024_708ba973cd.pdf
· https://gjykata-media.s3.eu-central-1.amazonaws.com/Monitorime_viti_2024_f7d5ac4459.pdf
	Nuk ka

	20.05.2025
	Me ane te ketij dokumenti paraqes kerkesen per te marre nje kopje te vendimit e arsyetuar …-01002-00-…. regjistruar çështja civile nr. …-01002-00-…. regjistri themeltar, datë …..2021 regjistrimi, me palë Paditës: M. K., Th. K. dhe i Paditur: Shoqëria "MARA" SHPK, me objekt: “Detyrimin e palës së paditur të përmbushë detyrimin e përcaktuar në Akt-Marrëveshjen nr. …. rep., nr. …. kol., datë 16/12/2010 duke dorëzuar në pronësi 200 m2 sipërfaqe banimi dhe 30 m2 dyqan nga ndërtimi i pallatit miratuar me lejen nr. …., datë ….. Sigurimi i padisë, duke u vendosur si sekuestro për apartamentin 2+1 në katin e tretë e të katërt dhe dyqanin nr. 2 kati përdhe nga ana lindore deri sa vendimi të marrë formë të prerë dhe të ekzekutohet", shqyrtuar në dhomë këshillimi nga Kolegji Civil i Gjykatës së Lartë, në datë 13.03.2025 dhe për të cilën me vendimin nr. ….-972 është vendosur: “Prishjen e vendimit nr. …., datë …..2020 të Gjykatës së Apelit Vlorë dhe lënien në fuqi të vendimit nr….., datë ….2017 të Gjykatës se Rrethit Gjyqësor Vlorë.” K. K., M. K.
	22.05.2025
	Në vijim të komunikimit me ju si dhe përgjigje të kërkesës tuaj paraqitur në formë elektronike me e-mail në datë 14.05.2025 si dhe 20.05.2025, regjistruar me nr. 15, në regjistrin e kërkesave dhe përgjigjeve, ju informojmë se, sapo vendimi të përfundohet do ti komunikohet palëve ndërgjyqëse/përfaqësuesve të tyre ligjorë nga sekretaria gjyqësore nëpërmjet adresës elektronike e-mail nëse kanë një tillë të depozituar në dosjen gjyqësore si, dhe do të publikohet i plotë në faqen zyrtare të Gjykatës së Lartë në adresën: www.gjykataelarte.gov.al, në rubrikën: Vendimet e gjykatës – Kërkim për vendime. 
Në vijim, për tërheqjen e tij në formën e kërkuar nga ligji, mund të paraqiteni pranë Drejtorisë së Administrimit Gjyqësor të kësaj gjykate çdo ditë nga e hëna në të premte në orarin 10:00 – 14:00.

Dëshirojmë t’ju informojmë gjithashtu se, kërkesa juaj i është përcjellë gjyqtarit relator.
	Nuk ka

	23.05.2025
	Unë, L. Xh, jam student në Fakultetin e Drejtësisë Fakulteti i Tiranës dhe aktualisht po kryej një studim mbi çështje të jurisprudencës penale dhe trajtimin e tyre në sistemin gjyqësor shqiptar. Për këtë arsye, po ju drejtohem me një kërkesë për të pasur akses në dosjes në dosjen penale të E. Sh. Ose dokumentet përkatëse të çështjes së tij, që mund të jenë të disponueshme për studim akademik.

Kjo kërkesë bëhet për qëllime studimore dhe në përputhje me Ligjin për të Drejtën e Informimit. Nëse ka ndonjë procedurë specifike për të ndjekur ose dokumentacion shtesë që duhet të dorëzoj për të marrë këtë informacion, ju lutem më njoftoni.

Për çdo sqarim ose komunikim të mëtejshëm, mund të më kontaktoni në 068…. 

Ju informojmë se, me datë 21.05.2025 në rregjistrin e kërkesave dhe përgjigjeve të Gjykatës së Posaçme të Shkallës së Parë për Korrupsionin dhe Krimin e Organizuar, në zbatim të ligjit nr. 119/2014, “Për të drejtën e informimit”, i ndryshuar, është rregjistruar kërkesa për informim me numër rendor 28, e paraqitur nga shtetasi L. Xh..
Në përmbajtje të kësaj kërkese kërkohet dhënie aksesi në dosjen penale të shtetasit E. Sh. lidhur me çështjen e hotel “....” ose dokumentet përkatëse të kësaj çështje, që mund të jenë të disponueshme për studim akademik.
Nga verifikimi në Kryesekretarinë e kësaj gjykate rezulton se dosja penale, të cilës i referohet kjo kërkesë për informim, konkretisht dosja penale me nr. 77/11 regj. themeltar, datë regjistrimi 13.04.2017, nr. vendimi 122, datë vendimi 13.11.2018, me të pandehur E. Sh., G. D., E. Q., E. Z. dhe B. Sh. aktualisht ndodhet për shqyrtim pranë Gjykatës së Lartë.
Në këto kushte, në zbatim të nenit 12, pika 2 të ligjit nr. 119/2014, “Për të drejtën e informimit”, i ndryshuar, i cili parashikon shprehimisht se: “Në qoftë se pas shqyrtimit të kërkesës autoriteti publik konstaton se nuk e zotëron informacionin e kërkuar, ai, jo më vonë se 10 ditë kalendarike nga data e dorëzimit të kërkesës, ia dërgon atë autoritetit kompetent, duke e vënë në dijeni edhe kërkuesin. Arsyeja e vetme që justifikon dërgimin e kërkesës një autoriteti tjetër është mungesa e informacionit të kërkuar”, po ju përcjellim për shqyrtim kërkesën për informim të paraqitur nga shtetasi L. Xh.. 
Për sa më sipër, bashkëlidhur këtij email-i gjeni të skanuar komunikimin me email ndërmjet shtetasit L. Xh. dhe specialistit të Marrëdhënieve me Publikun, Median dhe me Jashtë të kësaj gjykate, kopje të kartës së identitetit dhe nënshkrimit të shtetasit L.Xh..
	26.05.2025
	Në lidhje me kërkesën tuaj regjistruar me nr. 16, në regjistrin e kërkesave dhe përgjigjeve, ju informojmë se për çështjen penale nr. ......-00339-.... regj. them., e regjistruar më datë .....2022 në Gjykatën e Lartë, nuk ka ende një datë të planifikuar për shqyrtimin e saj. Çështja ka për palë kërkues Prokurorinë e Posaçme kundër Korrupsionit dhe Krimit të Organizuar dhe të pandehurit, të cilët në këtë njoftim do të referohen në mënyrë të përgjithshme për të respektuar privatësinë.

Ky informacion është i publikuar edhe në faqen zyrtare të Gjykatës së Lartë në adresën www.gjykataelarte.gov.al, ku do të mund të njiheni me vendimin e plotë sapo ai të publikohet.

Neni 142 i Kushtetutës së Republikës së Shqipërisë, përcakton se Gjykata e Lartë duhet t’i botojë vendimet e saj, si dhe mendimet e pakicës. Në zbatim të këtij detyrimi ligjor, kushtetues, vendimet e Gjykatës së Lartë, bëjnë pjesë në kategorinë e informacionit që bëhet publik pa kërkesë dhe gjithashtu pa pagesë në zbatim të pikës 1 të nenit 14 të ligjit nr. 119/2014 “Për të drejtën e informimit”, i ndryshuar.

Për sa parashtruar, studimi i dosjes gjyqësore nuk është një kërkim i cili ligjërohet nga ligji për të drejtën e informimit. Studimi i dosjeve gjyqësore nuk mund të bëhet nga publiku i gjerë, por është i rezervuar për palët në proces ose përfaqësuesit e tyre ligjorë, në përputhje me legjislacionin procedural në fuqi.

Për këto arsye, lidhur pikërisht me kërkimin tuaj, studimin mbi çështje të jurisprudencës penale dhe trajtimin e tyre në sistemin gjyqësor shqiptar, në faqen zyrtare ueb të Gjykatës së Lartë në adresën: www.gjykataelarte.gov.al, ju do të mund të gjeni të publikuara vendimet gjyqësore penale: të Kolegjit Penal; të Kolegjeve të Bashkuara; vendime për njësimin/ndryshimin e praktikës gjyqësore, vendime unifikuese ndër vite, përfshirë edhe ato që lidhen me subjektin e kërkimit tuaj. 

Faleminderit për mirëkuptimin dhe ju urojmë suksese në veprimtarinë tuaj.

	26.05.2025
	Në kuadrin e një studimi të ndërmarrë për përmbushjen nga ana e Shqipërisë të detyrimeve që lidhen me Kapitullin 23 të negociatave për anëtarësimin në BE, ju drejtohem me këtë kërkesë për informacion në lidhje me numrin e çështjeve të prapambetura, që ndodhen aktualisht për gjykim  në gjykatën tuaj.
 
Ju lutemi që përgjigjja të dërgohet elektronikisht, në adresën ……
 

Faleminderit paraprakisht për bashkëpunimin!
 

Me respekt, Prof. Asoc. E. M.

	27.05.2025
	Në lidhje me informacionin e kërkuar, ju bëj me dije se:

· Çështje civile në pritje për t’u shqyrtuar: 11,310 çështje
· Çështje administrative në pritje për t’u shqyrtuar: 4,475 çështje
· Çështje penale në pritje për t’u shqyrtuar: 777 çështje
Totali i çështjeve në pritje për shqyrtim në Gjykatën e Lartë është (backlog) : 16,562 çështje.

	10.06.2025
	Unë, J. H. gazetar në “Syri Televizion””, në bazë të ligjit nr. 119/2014 “Për të drejtën e informimit”, si edhe nenet 29 dhe 40 të ligjit nr. 98/2016 “Për organizimin e pushtetit gjyqësor në Republikën e Shqipërisë, kërkoj nga ana Juaj, informacion dhe dokumentacion zyrtar, për sa vijon: Në ligjin nr. 98/2016, parashikohet se: 

Neni 29 Mbledhja e përgjithshme e gjyqtarëve të gjykatës 1.“Mbledhja e përgjithshme e të gjithë gjyqtarëve të gjykatës thirret rregullisht dhe kryesohet nga kryetari i gjykatës. Në mbledhje marrin pjesë të gjithë gjyqtarët që ushtrojnë detyrën. Mbledhja është e vlefshme kur marrin pjesë shumica e gjyqtarëve. 2. Kryetari siguron që mbledhja të zhvillohet me regjistrim audio dhe të mbahet procesverbal për diskutimet e zhvilluara. Regjistrimi audio dhe procesverbali i mbledhjes i zbardhur ruhet për të paktën dhjetë vjet dhe i vihet në dispozicion gjyqtarëve të gjykatës, anëtarëve të Këshillit të Lartë Gjyqësor dhe Inspektorit të Lartë të Drejtësisë. Akses mund t’u jepet personave dhe institucioneve të tjera të interesuara, duke siguruar mbrojtjen e të dhënave personale. (….) Neni 40 Kompetencat e mbledhjes së përgjithshme të gjyqtarëve të gjykatës 1. Mbledhja e përgjithshme e gjyqtarëve mblidhet rregullisht, të paktën një herë në muaj. Mbledhja e përgjithshme e gjyqtarëve ushtron kompetencat e mëposhtme:….. (…) 

Referuar përcaktimeve ligjore sa më lart, kërkojmë nga ana e Gjykatës së Lartë të na vihen në dispozicion kopje të dokumentacionit më poshtë: 

1. Vendimet për Thirrjen e Mbledhjes së Përgjithshme të Gjyqtarëve të Gjykatës së Lartë që nga muaji Tetor 2023 e në vijim. 2. Rendin e ditës për Mbledhjet e Përgjithshme të Gjyqtarëve të Gjykatës së Lartë që nga muaji Tetor 2023 e në vijim. 

3. Vendimet e miratuara nga Mbledhja e Përgjithshme e Gjyqtarëve të Gjykatës së Lartë që nga muaji Tetor 2023 e në vijim. 4. Proces-verbalet e Mbledhjeve të Përgjithshme të Gjyqtarëve të Gjykatës së Lartë që nga muaji Tetor 2023 e në vijim. 

Lutemi që materiali të vendoset në dispozicion në formatin elektronik, në adresën ... dhe Adresa: Rr. “...”, Ndërtesa nr. ., .., ..., Tiranë.
	18.06.2025
	Në vijim të kërkesës suaj për informacion, protokolluar pranë Gjykatës së Lartë, lidhur me dokumentacionin që i përket Mbledhjes së Përgjithshme të Gjyqtarëve, ju informojmë si më poshtë:

Ndjehemi të obliguar t’ju bëjmë me dije se, në funksion të transparencës institucionale dhe aksesit të publikut në informacion, referuar legjislacionit në fuqi, në faqen zyrtare të Gjykatës së Lartë www.gjykataelarte.gov.al, në rubrikën “Mbledhja e Përgjithshme e Gjyqtarëve”, janë publikuar vendimet që kanë dalë nga mbledhjet përkatëse, të cilat përfaqësojnë vendimmarrje të rëndësishme dhe me interes publik. https://www.gjykataelarte.gov.al/sq/mbledhja-e-pergjithshme-e-gjyqtareve
Mbledhja e Përgjithshme e Gjyqtarëve është një forum institucional, ku trajtohen çështje të ndryshme që lidhen me mënyrën e funksionimit, organizimit dhe mbarëvajtjes së punëve të gjykatës. Diskutimet zhvillohen mes gjyqtarëve në një kuadër profesional të mbyllur dhe përmbajtja e tyre - e përmbledhur në procesverbal - ka natyrë të kufizuar dhe diskrecionale, pasi lidhet me funksionimin e brendshëm të gjykatës.

Në këtë kuadër, procesverbalet dhe regjistrimet e këtyre mbledhjeve nuk kanë karakter publik dhe, sipas nenit 29 të ligjit nr. 98/2016 “Për organizimin e pushtetit gjyqësor në Republikën e Shqipërisë”, u vihen në dispozicion vetëm subjekteve të përcaktuara në mënyrë të posaçme ose në raste të justifikuara me interes të ligjshëm.

Megjithatë, me qëllim respektimin e së drejtës për informim dhe të transparencës, por edhe duke vlerësuar natyrën e dokumentacionit që lidhet me vendimmarrjen dhe që nuk përfshihet në çështjet me karakter të brendshëm, jemi të gatshëm që, pas konfirmimit nga ana juaj të qëllimit dhe arsyes së përdorimit të informacionit të kërkuar, të vlerësojmë nëse kërkesa juaj përmbush kriteret ligjore për një akses të tillë.

Ju falënderojmë për mirëkuptimin dhe mbetemi në dispozicion për çdo sqarim të mëtejshëm.

	12.06.2025
	Bazuar ne Ligjin 119/2014 "Per te drejten e informimit" , kerkojme informacion lidhur me kerkesen per pezullim ekzekutim vendimi te depozituar nga Bashkia Sarande nepermjet Avokatures se Shtetit nese eshte marre ne shqyrtim, per ceshtjen gjyqesore administrative qe i perket paleve:

Pale Paditese: H. B.

Pale e Paditur: Bashkia Sarande

Objekti: Shperblim demi etj 

Bashkelidhur po ju percjellim kopje te kerkese dhe rekursit te depozituar.  Bashkia Sarande
	13.06.2025
	Në përgjigje të kërkesës tuaj paraqitur në formë elektronike me e-mail në 12.06.2025, ju informojmë se nga verifikimi i kryer në Sistemin Informatik të Menaxhimit të Çështjeve Gjyqësore (ICMIS) në Gjykatën e Lartë për çështjen administrative nr. ....-00036-..... regjistri themeltar, datë ....2025 regjistrimi, me palë Kërkues: Bashkia Sarandë dhe Person i tretë: Agjencia Shtetërore e Kadastrës Drejtoria Vendore Sarandë, H. B., me objekt: "Pezullimin e ekzekutimit të vendimit nr. 149 (.....), datë ...., të Gjykatës Administrative të Apelit deri sa të shqyrtohet rekursi i paraqitur nga Bashkia Sarandë.”, rezulton se nuk ka ende një datë të planifikuar për shqyrtimin e saj.
Në vijim, informacion mbi këtë çështje si dhe nëse është caktuar një datë planifikimi, do të mund të gjeni të publikuar në faqen tonë zyrtare ueb në adresën: www.gjykataelarte.gov.al, në rubrikën: Çështje të ardhura (ku mjafton të plotësoni vetëm një nga fushat e kërkuara, tek: Çështje të ardhura, p.sh .Vetëm numrin e çështjes dhe më pas Kërko, poshtë saj do t’ju shfaqen të dhënat e çështjes) ose Çështje të shpallura për gjykim si dhe në listat e afishuara në ambientet e Gjykatës së Lartë.
	Nuk ka

	30.06.2025
	Unë e nënshkruara B. M. gazetare, në funksion të detyrës dhe bazuar në ligji nr. 119/2024 “Për të drejtën për informim”, kërkoj informacion nga Gjykata e Posaçme si më poshtë vijon: 
1. Vënien në dispozicion të vendimeve të ndërmjetme  për pezullim të afateve të paraburgimit që janë dhënë për çështjet: numër ... regjistruar në vitin 2023 me të pandehur P. K., Dh. A. B. Çështjen numër ... regjistruar në vitin 2024 me të pandehur J. G. etj. Çështjen me numër ... regjistruar në vitin 2023 me të pandehur L. K. etj. 
	04.07.2025
	Ardhur në zbatim të nenit 12, pika 2 të ligjit nr. 119/2014:

Në vijim të kërkesës për informacion të paraqitur nga ana juaj, protokolluar pranë Gjykatës së Posaçme të Shkallës së Parë për Korrupsionin dhe Krimin e Organizuar me nr. rendor 40, datë 30.06.2025, dhe të përcjellë për shqyrtim pranë Gjykatës së Lartë, në zbatim të nenit 12, pika 2 të ligjit nr. 119/2014 “Për të drejtën e informimit”, i ndryshuar, ju informojmë si më poshtë:

Objekti i kërkesës përfshin vënien në dispozicion të vendimeve të ndërmjetme për pezullim të afateve të paraburgimit, të dhëna nga Gjykata e Posaçme për dy dosje penale të referuara në kërkesën tuaj.

Pas shqyrtimit të kësaj kërkese dhe dokumentacionit përkatës, ju bëjmë me dije se:

Vendimet e ndërmjetme janë akte procedurale të karakterit ndihmës, që merren gjatë zhvillimit të procesit gjyqësor dhe që nuk përbëjnë vendime përfundimtare mbi çështjen, pasi ato i shërbejnë administrimit të procesit. 
Për këtë arsye, vendimet e ndërmjetme nuk publikohen nga gjykatat dhe nuk përbëjnë informacion publik të aksesueshëm, në kuptimin e ligjit nr. 119/2014. Në rastin konkret, këto vendime janë pjesë e procesverbaleve të seancave gjyqësore, të cilat nuk janë dokumente publike, por përbëjnë pjesë të dosjes gjyqësore që administrohet nga gjykata gjatë procesit. Publikimi apo shpërndarja e tyre ndaj personave të tretë, përfshirë përfaqësues të medias, nuk parashikohet nga kuadri ligjor në fuqi, përveçse në rastet kur ekziston një interes i ligjshëm dhe autorizim përkatës.

Duke qenë se dokumentacioni i kërkuar ka natyrë procedurale dhe jo publike, nuk mund të vihet në dispozicion përmes mekanizmit të të drejtës për informim. 

Në mungesë të një autorizimi të posaçëm ose të një interesi të drejtpërdrejtë dhe të provuar, informacioni i kërkuar nuk mund të vihet në dispozicion, pasi përbën dokumentacion të brendshëm gjyqësor të pacilësuar si publik nga ligji.

Për rrjedhojë, Gjykata e Lartë nuk disponon të drejtën dhe as bazën ligjore për të vënë në dispozicion vendimet e kërkuara, përmes mekanizmit të të drejtës për informim.
	Nuk ka

	30.06.2025
	Formular ankese drejtuar Komisionerit për të Drejtën e Informimit dhe Mbrojtjen e të dhënave Personale

Ju bëj me dije se, në datë 08.09.2020, i jam drejtuar me shkresë Gjykatës së Lartë (sekretarisë) e cila është bashkangjitur këtij ankimi dhe nuk është kthyer asnjë përgjigje brenda afateve.

Kërkoj ndihmën nga ana juaj për të ndërhyrë me autoritetin tuaj që u jep ligji, te Gjykata e Lartë (sekretaria) e cila të më jap me shkrim informacioni e kërkuar në datë 28.6.2025, Gj. K. 
	07.07.2025
	Në përgjigje të kërkesë/ankesës tuaj protokolluar me nr. 3471, datë 30.06.2025,  informojmë se nga verifikimet e kryera nga zyra e protokollit në Gjykatën e Lartë rezulton se, në datë 09.09.2020 është protokolluar shkresa me nr. 1975, me kërkues Gj. K.u dhe objekt: “Kërkohet kopje e dosjes gjyqësore për vendimin civil nr. 698 datë 18.09.2019, të Gjykatës së Apelit Tiranë.”
Kësaj kërkese i është kthyer përgjigje nga Gjykata e Lartë me shkresën nr. 1975/1 prot., datë 21.09.2020.

Praktikën e plotë do të mund ta gjeni bashkëlidhur.
	Nuk ka

	25.07.2025
	Në bazë të ligjit Nr. 119/2014. PËR TË DREJTËN E INFORMIMIT, do ju lutesha të më informonit mbi procedurat e përzgjedhjes së cështjeve administrative për gjykim.
A trajtohen të gjitha cështjet njësoj, pra prioriteti bazohet vetëm në kohë e ardhjes së tyre në Gjykatë, apo ka dhe kritere të tjera. Nëse po, cilat janë kriteret e përzgjedhjes që Gjykata e Lartë përdor. S. A.
	28.07.2025
	Në përgjigje të kërkesës tuaj paraqitur  në formë elektronike me e-mail datë 25.07.2025, e cila mban numrin rendor 22 sipas regjistrit të kërkesave dhe përgjigjeve, informojmë se çështjet gjyqësore të regjistruara pranë kësaj Gjykatës së Lartë, shqyrtohen në bazë të një radhe gjykimi, në përputhje me periudhën e regjistrimit të dosjes pranë sekretarisë gjyqësore. 

Aktualisht pranë kësaj gjykate janë në proces shqyrtimi, çështjet administrative që i përkasin vitit 2018 dhe njëkohësisht edhe çështjet për të cilat Gjykata e Lartë, vepron me procedurë të përshpejtuar.
Gjithashtu, për çështjet administrative në zbatim të nenit 480 të Kodit të Procedurës Civile, Kolegji Administrativ procedon me shqyrtimin paraprak të pranueshmërisë së rekursit nga Kolegji Seleksionues. Seleksionimet kryhen, krahas zbatimit të metodologjisë që ndjek Kolegji Administrativ, për shqyrtimin e çështjeve sipas kriterit kronologjik dhe kriterit të përparësisë.  
Kjo procedurë është një fazë e seleksionimit paraprak që realizohet nga kolegji në dhomë këshillimi me tre gjyqtarë dhe pa praninë e palëve, por që dallon nga shqyrtimi në themel i shkaqeve të rekursit, sipas nenit 485 të Kodit të Procedurës Civile dhe nenit 63 të ligjit nr. 49/2012 “Për gjykatat administrative”. Vetëm pas vlerësimit nga kolegji seleksionues se, rekursi kalon testin e pranueshmërisë, në një fazë të dytë, në dhomë këshillimi, duke respektuar kriterin kronologjik, vendoset shqyrtimi i themelit të çështjes, sipas nenit 485 të KPC ose nenit 63 të ligjit 49/2012. 

Informacion më të zgjeruar mbi këtë procedurë do të mund të gjeni të publikuar në faqen zyrtare ueb e Gjykatës së Lartë: www.gjykataelarte.gov.al, në link-un: https://www.gjykataelarte.gov.al/sq/lajme/publiku/njoftim-mbi-proceduren-e-shqyrtimit-paraprak-te-pranueshmerise-se-rekursit-nga-kolegji-seleksionues
Po në faqen zyrtare ueb e Gjykatës së Lartë: www.gjykataelarte.gov.al, do të mund të gjeni informacion se kur Gjykata e Lartë vepron me procedurë të përshpejtuar, konkretisht në materialin titulluar: Procedurë e Përshpejtuar në link-un: https://www.gjykataelarte.gov.al/sq/kur-gjykata-e-larte-vepron-me-procedure-te-pershpejtuar
	Nuk ka

	29.07.2025
	Kërkesë për pajisje me kopje zyrtare të vendimit nr. …..-1088, datë ….2025

Faleminderit për përgjigjen tuaj në lidhje me kërkesën time për pajisjen me një kopje zyrtare të vendimit nr. ….-1088, datë …..2025, që i përket çështjes penale nr. ….-00388-….

Në vijim të komunikimit tuaj, dëshiroj të theksoj se, në përputhje me nenin 11, pika 1 dhe 3 të Ligjit nr. 119/2014 “Për të drejtën e informimit”, çdo dokument zyrtar që i përket një individi apo që ka efekt të drejtpërdrejtë mbi të, duhet t’i vihet në dispozicion pa detyrim pagese, veçanërisht kur kërkohet në cilësinë e palës në proces.

Gjithashtu, sipas nenit 351 dhe 353 të Kodit të Procedurës Penale, pala ka të drejtë të njihet dhe të pajiset me vendimin gjyqësor në mënyrë zyrtare, në formën dhe përmbajtjen që kërkohet për ushtrimin e të drejtave të saj ligjore, përfshirë të drejtën për rekurs, ankim apo kallëzim penal, pa pengesa të panevojshme burokratike.

Duke qenë se vendimi përkatës më është komunikuar vetëm nëpërmjet emailit, dhe pa firmë elektronike të certifikuar apo vulë të institucionit, kërkoj:

1. Pajisjen pa pagesë me një kopje zyrtare të vendimit të formës së prerë, të firmosur dhe të vulosur, sipas formatit të përcaktuar në aktet nënligjore të Gjykatës së Lartë dhe ligjit për administrimin e dokumenteve gjyqësore.

2. Dërgimin e kësaj kopjeje në mënyrë elektronike zyrtare, në adresën time të emailit, siç e lejon neni 12 i Ligjit nr. 119/2014 dhe praktikat e administratës publike për lehtësimin e aksesit të qytetarëve në dokumentacionin zyrtar.

Nëse kërkesa ime do të refuzohet, kërkoj që refuzimi të jetë me shkresë zyrtare të arsyetuar, siç parashikohet në nenin 18 të Ligjit për të drejtën e informimit, duke përmendur shprehimisht bazën ligjore që justifikon mosdhënien pa pagesë të vendimit gjyqësor ndaj palës në proces.

Ju falënderoj për bashkëpunimin dhe pres një përgjigje të shpejtë dhe në përputhje me legjislacionin në fuqi.

Me respekt,

A. A.


	29.07.2025
	Në vijim të komunikimit me ju si dhe në përgjigje të kërkesës tuaj paraqitur në formë elektronike me e-mail në datë 29.07.2025, informojmë se marrja e vendimit gjyqësor në formën e kërkuar nga ligji, pra me pullë dhe vulë është një parashikim ligjor i cili bazohet në ligjin nr. 98/2017 “Për tarifat gjyqësore në Republikën e Shqipërisë” si dhe Udhëzimin e Përbashkët nr. 33, datë 29.12.2014 “Për përcaktimin e tarifës së shërbimit për veprime e shërbime të administratës gjyqësore e Ministrisë së Drejtësisë, Prokurorisë dhe Noterisë”.

Këtë informacion e gjeni të publikuar dhe në zyrtare të Gjykatës së Lartë në adresën: www.gjykataelarte.gov.al si dhe dokumentacionin bashkëlidhur.

Informojmë gjithashtu se objekti dhe qëllimi i Ligjit nr. 119/2014 “Për të drejtën e informimit”, i ndryshuar, është rregullimi i të drejtës së njohjes me informacionin që prodhohet ose mbahet nga autoriteti publik, me qëllim garantimin e njohjes së publikut me informacion, në kuadër të ushtrimit të të drejtave dhe lirive të individit në praktikë, si dhe të formimit të pikëpamjeve për gjendjen e shtetit e të shoqërisë.

Më tej ligji sqaron se cili do të konsiderohet informacion publik.

Pikërisht në frymën që ka dhënë ligjvënësi në trajtimin e informacion publik nga autoriteti publik, vendimi gjyqësor nr. ......-1088, datë .....2025, që i përket çështjes penale nr. ....-00388-.....regj. them., është i qasshëm pa pagesë në faqen zyrtare ueb të Gjykatës së Lartë në adresën: www.gjykataelarte.gov.al, në rubrikën: Vendimet e gjykatës – Kërkim për vendime. 
Në nenin 13, ligji ka përcaktuar koston e shërbimit, ku dhënia e informacionit mund të bëhet kundrejt një tarife, të përcaktuar më parë dhe të bërë publike nga autoriteti publik në faqen e tij të internetit dhe në mjediset e pritjes së publikut. 

Në rastin e kërkimit tuaj, për tërheqjen fizikisht të vendimit në formën e kërkuar nga ligji, mund të paraqiteni pranë Drejtorisë së Administrimit Gjyqësor të kësaj gjykate çdo ditë nga e hëna në të premte brenda orarit 10:00 – 14:00, duke bërë edhe pagesën e tarifës së caktuar, bazuar në ligjin nr. 98/2017 “Për tarifat gjyqësore në Republikën e Shqipërisë” si dhe Udhëzimin e Përbashkët nr. 33, datë 29.12.2014 “Për përcaktimin e tarifës së shërbimit për veprime e shërbime të administratës gjyqësore e Ministrisë së Drejtësisë, Prokurorisë dhe Noterisë”.

Vendimi i plotë nr. .....1088, datë .....2025, që i përket çështjes penale nr. ....-00388-..... regj. them., ju është komunikuar zyrtarisht nga sekretaria gjyqësore nëpërmjet adresës elektronike e-mail.
	Nuk ka

	01.08.2025
	Me miresi,lutemi te na informoni nese eshte paraqitur ndonje rekurs i vecante prane Gjykates se Larte per ceshtjen me vendim nr….68,date ….2025,me nr.gjyqesor …46 te Gjykates Administrative te Apelit,Tirane.

Ky informacion kerkohet ne kuader te ligjit nr.119/2014 " Per te drejten e informimit ", R. H.


	01.08.2025
	Në vijim të komunikimit me ju si dhe në përgjigje të kërkesës tuaj paraqitur në formë elektronike me e-mail në datë 01.08.2025, pasi dërguat dhe informacionin mbi palët ndërgjyqëse të vendimit nr. ...68, datë ....2025 të Gjykatës Administrative të Apelit, ju informojmë se, nga verifikimi i kryer në Sistemin Informatik të Menaxhimit të Çështjeve Gjyqësore (ICMIS) sot në datë 01.08.2025 ora 16:00 min., nuk rezulton të jetë regjistruar çështje gjyqësore me rekurs ose rekurs të veçantë pranë Gjykatës së Lartë, me të dhënat: G. Z., Drejtoria e Pergjithshme e Pronesise Industriale, R. H..
	Nuk ka

	30.08.2025
	Unë, L. Xh., jam student në Fakultetin e Drejtësisë Fakulteti i Tiranes dhe aktualisht po kryej një studim mbi çështje të jurisprudencës penale dhe trajtimin e tyre në sistemin gjyqësor shqiptar. Për këtë arsye, po ju drejtohem me një kërkesë për të pasur akses në dosjen penale të shtetasit  : D. D. ose dokumentet përkatëse të çështjes së tij, që mund të jenë të disponueshme për studim akademik.

 

Kjo kërkesë bëhet për qëllime studimore dhe në përputhje me Ligjin për të Drejtën e Informimit. Nëse ka ndonjë procedurë specifike për të ndjekur ose dokumentacion shtesë që duhet të dorëzoj për të marrë këtë informacion, ju lutem më njoftoni.

 

Për çdo sqarim ose komunikim të mëtejshëm, mund të më kontaktoni në 068…..

 

Ju falënderoj për kohën dhe bashkëpunimin.


	01.09.2025
	Në vijim të komunikimit me ju si dhe në përgjigje të kërkesës tuaj regjistruar me nr. 25, në regjistrin e kërkesave dhe përgjigjeve, sikurse ju kemi informuar, në respektim të nenit 142 të Kushtetutës së Republikës së Shqipërisë, Gjykata e Lartë duhet t’i botojë vendimet e saj, si dhe mendimet e pakicës. Në zbatim të këtij detyrimi ligjor, kushtetues, vendimet e Gjykatës së Lartë, bëjnë pjesë në kategorinë e informacionit që bëhet publik pa kërkesë dhe gjithashtu pa pagesë referuar pikës 1 të nenit 14 të ligjit nr. 119/2014 “Për të drejtën e informimit”, i ndryshuar.

Për sa parashtruar, vendimet gjyqësore për subjektin që ju interesoheni do të mund t’i gjeni të publikuara në faqen zyrtare të Gjykatës së Lartë në adresën www.gjykataelarte.gov.al, në rubrikën: Vendimet e gjykatës – Kërkim për vendime.
Studimi i dosjes gjyqësore nuk është një kërkim i cili ligjërohet nga ligji për të drejtën e informimit. Studimi i dosjeve gjyqësore nuk mund të bëhet nga publiku i gjerë, por është i rezervuar për palët në proces ose përfaqësuesit e tyre ligjorë, në përputhje me legjislacionin procedural në fuqi.

Për këto arsye, lidhur pikërisht me kërkimin tuaj, studimin mbi çështje të jurisprudencës penale dhe trajtimin e tyre në sistemin gjyqësor shqiptar, në faqen zyrtare ueb të Gjykatës së Lartë në adresën: www.gjykataelarte.gov.al, ju do të mund të gjeni të publikuara vendimet gjyqësore penale: të Kolegjit Penal; të Kolegjeve të Bashkuara; vendime për njësimin/ndryshimin e praktikës gjyqësore, vendime unifikuese ndër vite. 

Informojmë gjithashtu se, dosjet gjyqësore përcillen në gjykatat përkatëse referuar vendimmarrjes së Gjykatës së Lartë.

Faleminderit për mirëkuptimin dhe ju urojmë suksese.
	Nuk ka

	26
	19.09.2025
	Në kuadër të një studimi, ju lutem kërkoj informacion numrin e “masave të sigurisë” të miratuara nga GJYKATA E LARTË me kërkesë të SPAK, për periudhën Janar 2020 deri në Dhjetor 2024.

Informacioni kërkohet i ndarë specifikisht në “masat e sigurisë”: 

- Arrest me burg (numri total vit pas viti)

- Arrest shtëpie (numri total vit pas viti)

- Detyrim paraqitje (numri total vit pas viti)

A. Sh., gazetare TOP NEWS
	25.09.2025
	Në lidhje me kërkesën tuaj për informacion mbi numrin e “masave të sigurisë” të miratuara nga Gjykata e Lartë me kërkesë të SPAK për periudhën Janar 2020 – Dhjetor 2024, ju bëjmë me dije sa vijon:

 

Sipas Ligjit Nr. 119/2014 “PËR TË DREJTËN E INFORMIMIT” (I ndryshuar me ligjin nr. 78, datë 21.09.2023 “Për disa shtesa dhe ndryshime në ligjin nr. 119/2014 “Për të drejtën e informimit”) (i përditësuar), informacioni i kërkuar prej jush nuk zotërohet nga Gjykata e Lartë, as si të e dhënë statistikore, as si informacion i regjistruar dhe i mbajtur nga institucioni. Ai nuk prodhohet dhe nuk mbahet në mënyrë rutinore. Për këtë arsye, nuk është e mundur ofrimi i informacionit të kërkuar në formatin e specifikuar.

 

Gjithashtu, ju bëjmë me dije se Gjykata e Lartë shqyrton vetëm rekurset e paraqitura ndaj vendimeve të gjykatave të apelit, dhe jo kërkesat e drejtuara drejtpërdrejt nga SPAK. Po ashtu, dispozitat në lidhje me juridiksionin fillestar të Gjykatës së Lartë në shqyrtimin e çështjeve që lidhen me funksionarë publikë kanë pësuar ndryshime.
	Nuk ka

	19.09.2025
	Kërkesë për informacion nëse pranë institucionit tuaj është depozituar rekurs ndaj vendimit nr. 7.., datë 28.05.2025 i Gjykatës së Apelit të Juridiksionit të Përgjithshëm.
Informacion se cilit gjyqtar i ka rene shorti si dhe nëse ka ndonjë vendimmarrje, P. D., Av. S. S. (e-mail)
	30.09.2025
	Në përgjigje të kërkesës tuaj paraqitur në formë elektronike me e-mail në datë 19.09.2025, regjistruar në regjistrin e kërkesave dhe përgjigjeve me nr. rendor 27, në cilësinë e përfaqësueses të shtetasit z. P. D., informojmë se nga verifikimi i kryer sot në datë 30.09.2025, ora 10:30 min., në Sistemin Informatik të Menaxhimit të Çështjeve Gjyqësore (ICMIS), nuk rezulton të jetë regjistruar çështje gjyqësore me rekurs pranë Gjykatës së Lartë kundër vendimit nr. 7..., datë 28.05.2025 të Gjykatës së Apelit të Juridiksionit të Përgjithshëm Tiranë, me të dhënat: P. D.
	Nuk ka

	28
	17.10.2025
	Referuar ligjit nr. 119/ 2014 “Për të Drejtën e Informimit”, me qëllim informimin e publikut, Departamenti i Informacionit në Top Channel kërkon t’i vendosen në dispozicion të dhënat sa vijon:

1) Luteni të na vendosni në dispozicion të gjitha rastet e mëparshme, ku votat janë shpallur të pavlefshme që prej ngritjes së komisionit, i cili u angazhua edhe në mbledhjen e datës 30 nëntor 2025.

2)A ka raste të mëparshme ku fleta e votimit ka pasur shenja të tjera dhe a është konsideruar e vlefshme ose e pavlefshme kjo fletë?

3) Jeni të lutur, për efekt transparence, të na vendosni në dispozicion një kopje të çdo flete votimi të mbledhjeve të gjyqtarëve për rastet e votimit për gjyqtarët Ilir Toska, Sandër Beci dhe Holta Zaçaj.

4) Jeni të lutur, që të na bashkëngjisni edhe procesverbalet e miratimit të gjyqtarëve Ilir Toska, Sandër Beci dhe Holta Zaçaj.

Drejtori i Informacionit në Top Channel, Robert Rakipllari
	24.10.2025
	Bashkëlidhur gjeni përgjigjen zyrtare në lidhje me kërkesën tuaj për informacion, regjistruar me Nr.28 datë 17.10.2025.
Pergjigje 24.10.2025 Top Channel
	Nuk ka

	21.10.2025
	Në kuadër të një projekti studimor të televizionit Top News, ju lutem kërkoj informacion për numrin e rekurseve që kanë mbërritur në Gjykatën e Lartë për periudhën janar 2020 – dhjetor 2024 lidhur me vendimet e dhëna nga Apeli i GJKKO për masat e sigurimit.
Nëse e dispononi si statistikë, kërkoj rastet e rekurseve të shqyrtuara nga Gjykata e Lartë për masat e sigurimit “arrest në burg”, “arrest në shtëpi” dhe “detyrim paraqitje”.
Në sa raste Gjykata e Lartë ka vendosur rrëzimin e rekurseve për këto masa dhe në sa raste ka prishur pjesërisht apo plotësisht vendimet e Apelit të GJKKO duke e rikthyer sërish në këtë gjykatë, apo në Gjykatën e Posaçme kundër Korrupsionit dhe Krimit të Organizuar. Dhe nëse ka raste kur Gjykata e Lartë ka rregulluar vetë vendime, ju lutem m’i rendisni më poshtë.

Informacioni kërkohet për të gjita rastet, përfshirë zyrtarë shtetëror apo individë privat. Brenda mundësisë, informacioni të jetë i ndarë specifikisht, pra sa janë rekurset e shqyrtuara, të rrëzuara apo të pranuara:

- Arrest me burg (numri total ose vit pas viti sipas statistikave që keni)

- Arrest shtëpie (numri total ose vit pas viti sipas statistikave që keni)

- Detyrim paraqitje (numri total ose vit pas viti sipas statistikave që keni)

Duke ju falënderuar paraprakisht për bashkëpunimin, mbetemi në pritje të një përgjigje me firmë dhe vulë nga institucioni juaj.

Ju bëj me dije, se në rast të refuzimit të informacionit, televizioni Top News do t’i drejtohet Zyrës së Komisionerit për Mbrojtjen e të Dhënave dhe të Drejtën e Informimit.

A. SH. gazetare Top News
	23.10.2025
	Në përgjigje të kërkesës suaj për informacion, lidhur me numrin e rekurseve të mbërritura dhe të shqyrtuara nga Gjykata e Lartë për periudhën janar 2020 – dhjetor 2024, që kanë objekt vendimet e dhëna nga Gjykata e Apelit të Posaçëm për masat e sigurimit personal “arrest në burg”, “arrest në shtëpi” dhe “detyrim paraqitje”, ju bëjmë me dije sa vijon:

Gjatë periudhës janar 2020 – dhjetor 2024, në Gjykatën e Lartë janë regjistruar gjithsej 82 çështje gjyqësore, që kanë pasur për objekt vendime të Gjykatës së Apelit të Posaçëm (GJKKO) lidhur me masat e sigurimit personal.
Më konkretisht:

· Gjatë vitit 2020 janë regjistruar 7 rekurse, të gjitha të përfunduara brenda po atij viti;

· Gjatë vitit 2021 janë regjistruar 12 rekurse, nga të cilat 9 janë përfunduar brenda vitit;

· Gjatë vitit 2022 janë regjistruar 14 rekurse, ndërsa janë përfunduar 15 çështje, duke përfshirë edhe disa të mbartura nga viti paraardhës;

· Gjatë vitit 2023 janë regjistruar 26 rekurse, prej të cilave 25 janë përfunduar;

· Gjatë vitit 2024 janë regjistruar 23 rekurse, me 22 çështje të përfunduara deri në fund të dhjetorit;

· Ndërsa gjatë vitit 2025 (deri në muajin tetor) janë përfunduar 4 çështje të tilla.

Në total, për periudhën e sipërpërmendur, rezulton që Gjykata e Lartë ka regjistruar 82 rekurse të kësaj natyre dhe ka përfunduar 82 çështje, duke përfshirë edhe ato të mbartura nga vitet e mëparshme.

Kjo është statistika e vetme që mund të nxirret nga sistemi elektronik i administrimit të çështjeve të Gjykatës së Lartë, i cili evidenton numrin e rekurseve të ardhura dhe të përfunduara sipas viteve kalendarike. (vetëm masat e sigurimit personal). 

Në vijim sqarojmë se sistemi informatik i Gjykatës së Lartë nuk disponon një statistikë të veçantë dhe të përpunuar që të ndajë këto raste sipas origjinës së vendimit dhe sipas llojit të masës së sigurimit (“arrest me burg”, “arrest shtëpie” apo “detyrim paraqitje”).
Këto të dhëna nuk janë të gjenerueshme automatikisht në formë statistikore dhe një statistikë e tillë nuk përpunohet as nga ana jonë, e për rrjedhojë duke qenë se nuk e disponojmë, nuk mund t'ua vëmë në dispozicion sipas formës së kërkuar nga ana juaj.

Për informacion më të gjerë lidhur me veprimtarinë gjyqësore të Gjykatës së Lartë dhe treguesit e saj vjetorë, ju ftojmë të referoheni Raportit Vjetor të Veprimtarisë së Gjykatës së Lartë, i cili publikohet rregullisht në faqen zyrtare të institucionit: www.gjykataelarte.gov.al. (https://www.gjykataelarte.gov.al/sq/lajme/publikime/prezantimi-i-raportit-vjetor-te-perfomances-se-gjykates-se-larte-2024) 
	Nuk ka


